KM 7/03 Liturgi for vigsel

Kyrkjemøtet sitt vedtak

1. Framlegga til nye ordningar for Vigsel og for Forbøn for borgarleg inngått ekteskap vert vedtekne som permanente liturgiske ordningar til erstatning for ordningane i Gudstenestebok for Den norske kyrkja med verknad frå 1. mai 2004.

2. I ”Allmenne føresegner” under kapitlet Ekteskap i Gudstenestebok for Den norske kyrkja Del II, s. 97 vert punkt 2 erstatta av følgjande tekst:

Giftarmål etter den ordning kyrkja har, har både ei juridisk og ei kyrkjeleg side. Den handlinga som er ekteskapsstiftande etter lovgjevinga i samfunnet, vert utført for Guds åsyn, og er difor ei kyrkjeleg handling av gudstenestleg karakter. Enkeltelement ved handlinga, som musikk, opplesing og andre innslag må få si form i samsvar med dette.

3. Kyrkjemøtet vil be Kyrkjerådet utarbeida ei takke- og forbønsordning som kan nyttast til dømes ved bryllaupsjubileum, fornying av ekteskapsløftet og andre høve.

4. Kyrkjemøtet gjev Kyrkjerådet fullmakt til å gje utfyllande reglar og til å gjera mindre endringar i liturgiane og dei allmenne føresegnene for Ekteskap.

5. Dei nye liturgiske ordningane vert publiserte i samsvar med gjeldande reglar. Som ”Liturgisk utstyr til ei soknekyrkje” vert ordningane innkjøpte i samsvar med reglane i Gudstenestebok for Den norske kyrkja, Del II punkt 3.3 (s. 259).

